
CONCELLO DE GUITIRIZ


rúa do Concello, 4


27.300 GUITIRIZ – LUGO


TEL. 982.370.109 FAX 982.370.556

Na  Vila de Guitiriz, cando son as 19:35 horas  do día 13 de agosto de 2007, reúnense no Salón de Sesións deste Concello, previa convocatoria realizada ó efecto nos termos legalmente establecidos, os membros integrantes do Concello en Pleno que a continuación se relacionan, en sesión extraordinaria e primeira convocatoria, baixo a presidencia da Sra.  Alcaldesa en funcións dona Sandra Freire Del Valle, asistida por min, dona Estefanía Manteiga Lamas,  Secretaria, e coa presenza da interventora Isabel Barbeito Montero.

ASISTENTES:

PRESIDENCIA:

Dona Sandra Freire Del Valle.

CONCELLEIROS

Don Carlos Plácido Buján López

Don Ángel Luis Piñeiro Vigo

Dona Mª Soledad Prado Núñez

Dona Francisca Espiñeira Paz
Don Javier Freire Caamaño

Dona Mª José Vázquez Lorenzo

Don José Blanco Méndez

Don Ángel Vázquez Folgueira

Don Jesús Veres Vázquez

Dona Mª Luisa Pérez Rosende

NON ASISTE:
Dona Mª Carmen Saavedra Lourés

Dona Regina Polín Rodríguez.


Pola Presidencia  declárase aberta a sesión e pásanse a despachar os asuntos que integran a Orde do Día, que son os que se indican a continuación:
PUNTO PRIMEIRO.-VOTACIÓN URXENCIA.
Pola secretaria dáse lectura ao dictame favorable da Comisión Informativa do seguinte teor literal:

“A voceira do grupo popular, Mº José Vázquez Lorenzo, pregunta o porqué da urxencia e a alcaldesa en funcións resposta que consideran que calquera dos dous puntos son urxentes e que, en canto á alcaldía, xa houbo un pleno na Deputación por mor das delegacións e adicacións e que o asunto da suspensión de licencias da Casa da Botica é aínda de máis urxencia.


A voceira do grupo popular di que non lle deron motivos, e máis se o 30 de xullo non houbera un pleno extraordinario.


A alcaldesa en funcións di que o 30 de xullo na Deputación non houbo un pleno sobre as adicacións, ao que a voceira do grupo popular resposta que perfecto, inda que supón que xa estaba claro entón, pero que en todo caso non se xustifica a urxencia do segundo punto.


A alcaldesa di que os deputados saberían as adicacións ou non no seu momento, pero ata o pleno nós non o sabiamos, co cal non se van tomar decisións.


A voceira do PP di que inda así, hai un prazo para tomar un cargo e non é preciso facer un pleno urxente.

Sometido o asunto a votación este foi votado favorablemente por catro votos a favor do grupo socialista e dous votos en contra do grupo popular.”
A  Voceira do P.P., Sra. Vázquez Lorenzo, di que argumentaron que non hai xustificación ao segundo punto, que non é urxente e o terceiro menos porque a documentación entregada tiña data de 17 de maio de 2007.


A Voceira do PSOE, Sra. Espiñeira Paz,  dí que a súa valoración é subxectiva, que para o seu grupo  é urxente.

A Voceira do PP, Sra. Vázquez Lorenzo, di que non sabe se son conscientes de que unha convocatoria urxente hai un tempo para enviala, que se xoga coa participación dos Concelleiros sen xustificación.


A xustificación ten que ser cun uso urxente. Di que non entenden a razón porque non os convencen.

A Voceira do PSOE, Sra. Espiñeira Paz, di que comprende que hai menos prazo, pero o prazo que tiveron é sobrado para estudiar o asunto.

Sometido o asunto a votación este é aprobado por maioría absoluta por oito votos a favor do Grupo PSOE e TEGA e tres en contra do Grupo popular. 
PUNTO SEGUNDO.-ADICACIÓN DA ALCALDÍA.

Pola secretaria dáse lectura ao dictame favorable da Comisión Informativa do seguinte teor literal:

“O pasado día 7 de agosto por acordo plenario da Deputación Provincial de Lugo, acordouse prestar aprobación á proposta do Presidente da Deputación de asignarlle á deputada Regina Polín Rodríguez unha adicación exclusiva polo desempeño da delegación conferida en materia de economía e facenda. Para a aceptación da adicación exclusiva na Deputación Provincial, sendo interese desta alcaldía o mesmo, faise preciso modificar o acordo plenario do Concello de Guitiriz feito na súa sesión do pasado 12 de xullo de 2007, no que se confire á alcaldía unha adicación exclusiva remunerada. 


Co gallo de aforrar custes ao Concello de Guitiriz, e tendo presente que o tempo de adicación á alcaldía será debidamente atendido, propoño ao pleno da Corporación a adopción do seguinte acordo:


Aos efectos de dar cumprimento ao establecido no artigo 75 LBRL e disposicións concordantes, determínase que o cargo da Alcaldía do Concello de Guitiriz exercerase sen adicación algunha e, polo tanto, sen asignación retributiva.”


Sometido o asunto a votación  é dictaminado favorablemente por seis votos a favor do grupo socialista e grupo popular.

A Voceira do PP, Sra. Vázquez Lorenzo, di que van votar a favor.
O Voceiro do Grupo TEGA, Sr. Veres Vázquez, di que votarán a favor porque entenden que canto menos cobre a alcaldesa, menos gravoso resultará para o Concello, e  isto, si  é urxente para eles.
Sometido o asunto a votación este é aprobado por unanimidade dos presentes.
PUNTO TERCEIRO: SUSPENSIÓN DE LICENZAS


Pola secretaria dáse lectura ao dictame favorable da Comisión Informativa do seguinte teor literal:

“O Concello de Guitiriz encargou a redacción dunha Modificación Puntual das Normas Subsidiarias de Planeamento de Guitiriz, relativa á delimitación dunha área, que se detalla nos planos adxuntos da documentación, para asignarlle un uso dotacional de asistencia á terceira idade, incluíndo tal área a Casa da Botica, que será o lugar onde se ubique a residencia prevista.


O instrumento elaborado foi remitido ao conselleiro competente en materia de urbanismo para o seu informe  previo á aprobación inicial do mesmo, así como á Consellería de Medio Ambiente e á Dirección Xeral de Desenvolvemento Sostible para a emisión do informe relativo á avaliación estratéxica.


En virtude do anterior, propoño ao Pleno da Corporación a adopción do seguinte 


ACORDO:

Primeiro.- Proceder á suspensión inmediata, polo prazo dun ano, de licencias de parcelación de terreos, edificación e demolición no ámbito do termo municipal de Guitiriz delimitado nos planos adxuntos da Memoria da modificación, e clasificado como solo urbano polas vixentes Normas Subsidiarias de planeamento municipal, aprobadas o 12 de febreiro de 1985, co alcance previsto no artigo 77.1 da Lei  9/2002 de Ordenación Urbanística e de Protección do Medio Rural de Galicia, suspensión de carácter facultativo.

Segundo.- Someter este acordo á publicación no Diario Oficial de Galicia e nun dos xornais de maior difusión da provincia, de conformidade co citado artigo 77.1.

Terceiro.- A suspensión acordada extinguirase, en todo caso, no prazo dun ano. Se dentro deste prazo se producise acordo de aprobación inicial, a suspensión manterase no caso de que as novas determinacións de planeamento supoñan a modificación da ordenación urbanística.


A voceira do grupo popular preguntou polos argumentos desta proposta, ao que a alcaldesa en funcións dixo que se trata dun ben con valores patrimoniais e sociais moi altos polo que se pretende evitar o derrube.


A voceira do grupo popular di que o edificio foi comprado ao que a alcaldesa en funcións resposta que iso non foi posible, sobre o que a voceira do grupo popular argumenta que se a compra non é posible e se quere para eso, esta decisión é unha contradicción.


A alcaldesa en funcións di que agora mesmo non se pode protexer o edificio se se espera á compra, e que se precisa dunha modificación puntual para protexelo.


A voceira do grupo popular di que isto lle parece unha decisión moi forte, que en todo caso debería de haber sido tomada hai dous anos, que mercar é algo diferente de protexer e que entón habería que haber protexido outros edificios cando non se fixo, ao que a alcaldesa en funcións respostou que os valores que ten este edificio ó mellor non os teñen outros.

Sometido o asunto a votación  foi dictaminado favorablemente por catro votos a  favor do grupo socialista e dúas abstencións do grupo popular.”
A Voceira do P.P, Sra. Vázquez Lorenzo, di que votarán en contra porque según manifestamos na Comisión Informativa o que queren deixar claro é que no P.S.O.E. non teñen criterio nin idea de que queren e como o queren.

Di que esto tería que facerse en novembro do 2005, cando se decidiu mercar o edificio, senón habería que levar a Pleno un catalogo de tódolos edificios a protexer, non un en concreto, que co tema deste edificio xa se leva enganando aos cidadáns e a nós moito tempo.

Di que votarán en contra porque as cousas non se fan así, non apoiarán isto mentres non se fagan as cousas con criterio, esto é a proba de que se fan as cousas para saír do paso dos problemas que non saben saír.
A Voceira do PSOE, Sra. Espiñeira Paz, di que en repetidas ocasións noutros Plenos a Voceira do PP preguntou pola situación da Casa da Botica, estamos dándolle reposta.

Di que noutras ocasións ten dito que non lle gustaba o emprazamento do Centro de Día, poñéndolle problemas ó feito de que fose alugado, estivese alonxado do centro...etc, e este inmoble preténdese dotar co fin de ter un centro en propiedade e moito máis céntrico.

Di que coa situación patrimonial e económica do Concello no 2005 non se puido facer esto efectivo.

En canto aos bens catalogados, segue dicindo a Voceira do PSOE, que están abertos a propostas que queiran facer e que xa desapareceron antes edificios importantes.

O Voceiro do Grupo TEGA, Sr. Veres Vázquez, di que están a favor desto, pero non a favor de que se destine á casa da cultura.
A  Voceira do PSOE, Sra. Espiñeira Paz di que pretenden instalar un centro asistencial, a xustificación máis adecuada para protexer o edificio é un centro asistencial, por iso pretende dárselle ese destino.

 A Voceira do P.P, Sra. Vázquez Lorenzo, di que non se pretende facer unha compra senón unha expropiación, di que se se pretendía facer unha compra dende o 2005 xa podería estar feita.

Di que se pretende blindar o uso da parcela para que os propietarios se vexan obrigados.

Segue dicindo que na documentación hai contradiccións, na proposta de que era para crear unha residencia para a terceira idade.

Na documentación de don Alberte Rodríguez, feita en maio de 2007, dende entón houbo dous plenos, hai  unha carta da Alcaldesa e Asociación dos xubilados na que hai unha planta valeira.

O PP quere que se facilite o escrito de Vicepresidencia que se menciona na memoria de Alberte González, e di que como nos teñen acostumados, isto aínda dará algunhas voltas e cambiará o seu destino.
Continua dicindo que votarán en contra mentres non se especifiquen criterios e ideas.

A Voceira do PSOE, Sra. Espiñeira Paz, di que quere agradecerlle a preocupación pola memoria e lee o artigo 166.1,1º da  Lei 9/2002 “ Los térrenos destinados a sistemas generles que hayan de implantarse sobre súelo rústico o urbano consolidado se obtendrán mediante expropiación forzosa, por convenio entre la administración y el propietario o por permuta forzosa con térrenos del patrimonio municipal del súelo” polo tanto di que estarán dentro da Lei e que é o máis vantaxoso para o Concello e os propietarios, e, por suposto, tamén para os veciños.

 En canto as contradiccións di que cre que non as hai.
Sometido o asunto a votación este é aprobado por maioría absoluta por oito votos a favor do Grupo PSOE e TEGA e tres en contra do Grupo popular. 
Non habendo máis asuntos a tratar a presidencia declara rematado o acto sendo as 19:50 horas do mencionado día, de todo o que como secretaria dou fe.

A alcaldesa en funcións,




A secretaria

Sandra Freire Del Valle

